
কুবৃক্ষ এক ভাল আছয় বনত । (৩৫)

ওপজয় হুতাশন তাৰকোটৰত ॥

সেহি অগনিত লাগি পোৰে সব বন।*

কুবৃক্ষৰ লগে আন বৃক্ষৰ মৰণ ॥

চোৰ ডকা দেই ব্ৰাহ্মণৰ বিত্ত হৰে ।

আপুনি পাপত পচে বংশ নাশ কৰে ॥ 

বিদ্যাৰ সমান বন্ধু নাহি স্বৰূপত । (৩৬)

ব্যাধিৰ সমান শক্ৰ নাহি সংসাৰত ॥

পুত্ৰৰ সমান স্নেহ নাহি ৰবিতলে ।

কদাচিতো আশা নকৰিবা পৰহলে ॥

পৰক কৰিলে আশ পাই অপমান ।

শুনিয়ো যিসব বস্তু বিষৰ সমান ॥










(৩৫) একে নাপি কুবৃক্ষেণ কোটৰন্থেন বহ্নিনা

দহতে তদ্নং সৰ্ব্বং কুপুত্ৰেণ কুলংযথা।

( ৩৬) নচ বিদ্যা সমো বন্ধুঃ নচব্যাধি সমো ৰিপুঃ

নচাপত্য সমঃ স্নেহঃ নচ দৈবাৎ পৰং বলং।

তাৰ অগনিয়ে লাগি পোৰে সব বন ।




-পাঠান্তৰে ।-





ওপৰঞ্চি-

বংশত পুত্ৰ ভৈলে জানা সেহি নয়।

তাৰ অপযশে সব বংশক পাৱয় ।




-মাধৱ দাস ।

